
23.04.2025
Dowladda Hoose ee Degmada Garoowe waxay si hufan oo guul ah u fulisay wejiga labaad ee mashruuca uu

maalgeliyo Bangiga Adduunka ee adkaysiga! magaalooyinka Soomaaliyeed. Dowladda Hoose ee Degmada
Garoowe waxay dhistay shan (5) waddo oo laami ah iyo hal (1) buundo. Waddooyinka iyo buundada la dhisay
wadarta cabbirkoodu waxa ay dhan yihiin 11.48 kilomitir waxayna kala yihiin:

1. Waddada Waaberi — 1.4 kilomitir (aaga Saddex Xiddigood ilaa Kaam Shabeelle);

2. Waddada Injida — 0.7 kilomitir (waxay isku xiraysaa Waddooyinka Islaan Maxamed iyo Shiikh
Cabdulqaadir);

3. Waddada 30-ka — 4.5 kilomitir (dhanka Galbeedka);

4. Waddada Towfiiq — 2.14 kilomitir (wadada hormarta Maqaayada Isbageeti);

5. Waddada hormarta Dugsiga Sare ee Gambool/Jaamacadda Dawladda Puntland (Puntland State
University)/Cisbitaalka Guud ee Garoowe — 2.6 kilomitir; iyo

6. Buundo loo maro Cisbitaalka Guud iyo goobaha kale ee waxbarashada — 0.14 kilomitir.

Dowladda Hoose ee Degmada Garoowe waxa ay mudnaan siisay sidii wax looga qaban lahaa biyaha fariista
xaafadaha magaalada, gaar ahaan xili roobaadyada. Si biyaha xili roobaadyada looga saaro magaalada,
Dolwadda Hoose waxa ay diyaarisay daraasadda biyo-saarista magaaalada, sidoo kale waxay qiimeyn ku
sameysay heerka halista daadadka. Si loo maareeyo daadadka xili roobaadka, Dowladda Hoose waxa ay
diyaarisay naqshada biyo-saarka magaalada, qorsheysay hirgelinta dhuumaha biyo-saarka magaalada oo
wadarta cabbirka dhuumaha waaweyn ay dhan yihiin 20 kilomitir, halka kuwa yaryar ay yihiin 14 kilomitir.
Wajiga kowaad ee hirgelinta biyo-saarista magalaada, waxaa la qorsheeyay in la dhiso kanaal dhererkiisu yahay
1.8 kilomitir.

Sidoo kale, Dowladda Hoosee ee Degmada Garoowe waxay diyaarisay qorshaha maareynta deegaanka iyo
bulshada (QMDB) iyada oo tixraacaysa shuruucda Dowladda Soomaaliya, Dowladda Puntland iyo halbeegyada
Bangiga Adduunka ee ku aadan dhowrista deegaanka, iyo bulshada. Siddeed (8) ka mid ah tobanka (10) halbeeg
ee deegaanka iyo bulshada ee uu meel mariyey Bangiga Adduunka ayaa mashruucan lagu dabakhay.

QMDB waxa uu geexaya saameynta taban ee hawlaha mashruucu ku keeni karo deegaaanka iyo bulshada ku
nool magaalada, isla mar ahaantaasna qorshu waxa uu tibaaxayaa hawlaha u baahan in wax laga qabto si loo
maareeyo saameynta si waafagsan shuruudaha Bangiga Adduunka. Qorshahan waxaa kaabaya qorshayaasha
kale ee lagu maareynayo deegaanka iyo bulshada kuwaas oo ay ka mid yihiin:

1. Qaab-dhismeedka maareynta deegaanka iyo bulshada;

! Sidii ay ugu adkaysan lahaayeen colaadaha iyo masiibooyinka dabiiciga ah.

2. Habraaca maareynta shaqaalaha;

3. Qorshaha hawlgelinta daneeyayaasha;

4. Qorshe hawleedka dib-u-dejinta; iyo

5. Qorshaha maareynta amniga goobta shaqada.

Diyaarinta QMDB waxaa lagu saleeyey latashiyo iyo xogo laga helay daneeyayaasha mashruuca iyo qiimeyn
lagu sameeyey xaaladda dhaqan-dhaqaale ee bulshada ku nool aagga laga hirgelin doono kanaalada biyo-saarka
magaalada. Qiimeyntii la sameeyay waxaa ka soo baxday in mashruucu saameyn kooban oo taban ku leeyahay
deegaanka iyo bulshada. Sidoo kale, waxaa qiimeyntii lagu ogaaday in ay dhici karaan khataro ku imaan karaan

deegaanka iyo bulshada, gaar ahaan aagga shaqada laga qaban doono.

QMDB waxaa si faah-faahsan looga dheehan karaa saameynta togan iyo kuwa taban ee mashruucu ku yeelan
karo deegaanka iyo bulshada. Sidoo kale waxa uu tilmaamayaa hawlaha la rabo in wax laga qabto si looga
hortago, loo yareeyo ama meeshaba looga saaro saameynta taban iyo khataraha ka dhalan kara heerarka iyo

hawlaha la xiriira dhismaha biyo-saarka magaalada.

Saameynta taban ee heerarka kala duwan ee

dhismaha dhuumaha biyo-saarka

e Burburinta guryaha/deyrarka ku yaalla goobaha
dhuunta weyn la dhigi doono ee ciriirku ka jiro;

e Dikhaw ku dhaca hawada, biyaha, IWM;

e Sawaxan ka dhasha gaadiidka ama qalabka Ia
isticmaalayo;

e Khataro badqabka la xiriira ee ka dhalan kara waqtiga
dhismaha waddooyinka sida shilalka baabuurta;

¢ Noocyada kala duwan ee wasakhda;

e Biyaha roobka oo fariista xaafadaha qaarkood inta
shaqadu socoto.

e Bulshadu ama shaqaaluhu in ay u nuglanaadaan
khataraha wagqtiga shaqada dhigida dhuumaha ay
socoto;

e Shaqaaqooyinka ka dhanka ah jinsiga

e Shaqaaleysiinta carruurta; iyo

e [sku socodka gaadiidka iyo dadka inta jeexida iyo
dhigidda dhuumuhu socdaan.

Saameynta togan ee ka dhalanaya dhismha
dhuumaha biyo-saarka

e Fursado shaqo abuur, gaar ahaan dadka

xirfada leh sida injineerada, sahmiyayaasha
dhulka, murug-maalka, IWM;

Kor u kac dakhliga shaqaalaha ka
faa’iideysanaya mashruuca;

Kor u kaca dhaqaalaha gudaha sida abuurida
fursadaha ganacsiga;

Fududeynta in qaybaha kala duwan ee
bulshadu si sahlan ku gaaraan goobaha adeeg
bixinta;

Kor u gqaadidda caafimaadka iyo fayo-
dhowrka bulshada; iyo

Hormarinta bilicda guud ee magaalada iyo
aagga waddooyinka laga hirgeliyey.

QMDB waxaa fulin doona Shirkada (Qandaraasle) dhisaysa dhuumaha biyo-saarka kor ku xusan, waxaana
korjoogteyn doonta Dowladda Hoose ee Degmada Garoowe iyo Hay’ada Qaramada Midoobay ee Adeegyada
Mashaariicda ee loo yaqaan United Nations Olffice for Project Services (UNOPS).

Mahadsanidiin,

Wada Shaqeyn Wacan,

